
				এই পাতাটির মুদ্রণ সংশোধন করা প্রয়োজন। 
পদতলে এসেও আমার এই জীবনব্যাপিনী চিন্তা দূর হয় নি ! আমার মনে হোলো — এ সংসারে রমণী হৃদয়ই একমাত্র স্পর্শমণি ! দেবতার মহিমা যেখানে প্ৰবেশ কোরুতে অক্ষম, সেখানেও সে আপনার উজ্জল মহিমা বিকাশ করে, এবং পুরুষের কঠোর হৃদয়কেও পুণ্যময় ও পবিত্ৰ কোরে তোলে। আমার একখানি স্পর্শমণি ছিল, হঠাৎ তা হারিত্যুে ফেলেছি। দেখি যদি হিন্দুর এই মুহাতীর্থে আর একখানি স্পর্শমণির সন্ধান পাই—যাতে এই পাপভারনত ধূলিমান জীবনকে সজীব, উজ্জল ও পবিত্র কোবে তুলতে পারে।
বদরিকাশ্ৰমে নারায়ণ দর্শন
বৈদান্তিকের কথার পর আমার কিঞ্চিৎ নিদ্ৰাকর্ষণ হোলেও অতি সকালেই জেগে উঠেছিলুম। কোন স্থানে উপস্থিত হোলে অনেক সময়ই রাত্রে ঘুম তত গভীর হয় না এবং সকালে সহজে নিদ্রানি ও হোলে প্ৰাণের মধ্যে যেন একটা অভাব অনুভব হয় । মনে ॥ড়ে ছেলেবেলায় যে দিন বিদেশে যাই, তার পরদিন নুিদ্রাহীন প্ৰভাত কেমন অপ্ৰসন্ন এবং স্নিগ্ধতাহীন বোলে বোধ হোয়েছিল । তারপর আরও কত বিদেশে বেড়ালুম, এই শেষের কয় বৎসর ত নিত্য নূতন বিদেশ, । প্ৰভাতে উঠেই প্ৰাণের মধ্যে একটা অভাব অনুভূত হােলো কেন ? একি মায়া ? মায়াবাদের উৰ্দ্ধে যাহার অবস্থান, তঁাহার পুণ্যমন্দিরের দ্বারেও মায়ার প্রভাব !
যা হোক সে জন্য দেবতার প্রতি আমার অভক্তি হয় নি। শঙ্করাচাৰ্য্যের সমুজ্জল প্ৰতিভা মানব মস্তিষ্ককে বিস্মিত কোরেই ক্ষান্ত হয় নি ; বর্তাৱ ধৰ্ম্মানুরাগ, অতীত ও ভবিষ্যতের মধ্যে শৃঙ্খলা সাধনের জন্য যত্ন,

	        এই পাতাটি অন্য কোনো ভাষায় উপলব্ধ নয়।

